
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2025 ԹՎԱԿԱՆԻ ԴԵԿՏԵՄԲԵՐԻ 23-Ի 
 N 481-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

 
Ղեկավարվելով «Տեղական տուրքերի և վճարների մասին» օրենքի 16-րդ հոդվածի             

1-ին և 3-րդ մասերով և «Նորմատիվ իրավական ակտերի մասին» օրենքի 33-րդ և 34-րդ 
հոդվածներով՝ 

Երևան քաղաքի ավագանին որոշում է. 
1. Երևան քաղաքի ավագանու 2025 թվականի դեկտեմբերի 23-ի «Երևան համայնքում 

2026 թվականի տեղական տուրքերի գծով արտոնություններ սահմանելու մասին» N 481-Ն 
որոշման 14-րդ կետում «մեկ անգամ և մինչև 5 ամիս ժամկետով» բառերը փոխարինել «2026 
թվականի ընթացքում մինչև 12 ամիս ժամկետով» բառերով։ 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։  

 
 
ԵՐԵՎԱՆԻ ՔԱՂԱՔԱՊԵՏ՝ ՏԻԳՐԱՆ ԱՎԻՆՅԱՆ 

 



ՏԵՂԵԿԱՆՔ-ՀԻՄՆԱՎՈՐՈՒՄ 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2025 ԹՎԱԿԱՆԻ ԴԵԿՏԵՄԲԵՐԻ 23-Ի N 481-Ն 
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ 

ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

 
«Տեղական տուրքերի և վճարների մասին» օրենքի 16-րդ հոդվածի 1-ին մասի համաձայն՝ 

արտոնություններ կարող են կիրառվել ավագանու որոշմամբ: Տեղական տուրքերի և (կամ) 
վճարների գծով արտոնությունները՝ ավագանու սահմանած փաստաթղթերի և 
տեղեկությունների հետ միասին, համայնքի ղեկավարի ներկայացմամբ սահմանում է համայնքի 
ավագանին: 

Նույն օրենքի 16-րդ հոդվածի 3-րդ մասի համաձայն՝ Տեղական տուրքերի և (կամ) 
վճարների արտոնություններ են տեղական տուրքի և (կամ) վճարի դրույքաչափի նվազեցումը 
ավագանու սահմանած տոկոսի չափով, տուրքի և (կամ) վճարի նկատմամբ զրոյական 
դրույքաչափի կիրառումը կամ հաշվարկված տեղական տուրքի և (կամ) վճարի վճարումից 
ազատումը: 

Հայաստանի Հանրապետության կառավարության 2015 թվականի մարտի 19-ի N 596-Ն 
որոշմամբ սահմանված պահանջների համաձայն՝ շինարարական աշխատանքները պետք է 
իրականացվեն շինարարության թույլտվությամբ սահմանված ժամկետում, հետևաբար այն 
կառուցապատողները կամ կազմակերպությունները, որոնք դատական ակտով ճանաչվել են 
սնանկ և ֆինանսական հնարավորություն չունեն վչարել սահմանված վճարները 
շինարարության թույլտվության ժամկետի երկարաձգման համար, իրենց կողմից կառուցվող 
շինությունները մնում են անավարտ կամ չեն ստանում ավարտական /շահագործման/ ակտ։ 
Նշված իրավիճակն ավելի է սրանում երբ շինությունը գրեթե ավարտված է և փաստացի 

բնակեցված (օրինակ՝ Աջափնյակ վարչական շրջան, Ֆուչիկի փողոց հ․6/1, Հալաբյան փողոց 

հ․55/1, Դավթաշեն վարչական շրջան, Միկոյան փողոց հ․64, Արաբկիր վարչական շրջան, 

Կոմիտասի պողոտա հ․38/3)։ 

Նախագծով առաջարկվում է նախատեսել նաև, որ Հայաuտանի Հանրապետության 
oրենuդրությամբ uահմանված կարգով հաuտատված ճարտարապետաշինարարական 
նախագծին համապատասխան Երևանի վարչական տարածքում բազմաբնակարան շենքերի և 
շինությունների շինարարության թույլտվության ժամկետների 2026 թվականի ընթացքում մինչև 
12 ամիս ժամկետով երկարաձգման համար 2026 թվականի համար սահմանված տեղական 
տուրքի դրույքաչափի նկատմամբ կիրառվում է արտոնություն՝ տեղական տուրքի դրույքաչափի 
նկատմամբ զրոյական դրույքաչափի կիրառմամբ, եթե կառուցապատողը մինչև սույն որոշման 
ուժի մեջ մտնելը դատարանի օրինական ուժի մեջ դատական ակտով ճանաչվել է սնանկ:  

 
 
ԵՐԵՎԱՆԻ ՔԱՂԱՔԱՊԵՏ                                             ՏԻԳՐԱՆ ԱՎԻՆՅԱՆ 

